
GOUVÈNÈ CUOMO ANONSE PLIS PASE $5 MILYON POU PWOGRAM KI FÈT POU DIMINYE KRIM AK POU 

CHANJE KONPÒTMAN DELENKAN  

 

Ventwa Òganizasyon ki pap fè lajan, Depatman Pwobasyon Konte Resevwa Sibvansyon nan tout Eta a 

ak Sipò Konsèy sou Inisyativ   Reyadmisyon ak Reyentegrasyon Kominotèki Fenk Anonse a  

 

Gouvènè Andrew M. Cuomo jodi a te anonse gen 23 pwogram atravè Eta New York ki pral pataje plis 

pase $5 milyon sou fòm sibvansyon lajan pou sipòte altènativ pou anprizonman (ATI), altènativ pou 

detansyon nan prizon ak pwogram pou moun ki nan prizon lokal, tou sa konsevwa pou diminye krim epi 

evite gen plis viktim. Bourad lajan sa apiye angajman Gouvènè Cuomo pou l ogmante efò eta a pou l ede 

ansyen prizonye retounen epi rete san pwoblèm nan kominote a ak nan Konsèy sou Reyadmisyon ak 

Reyentegrasyon Kominotè ki Fenk Anonse a. 

 

“Diminye residivis nan kominote atravè eta a pa pral kreye lari san danje sèlman, li pral tou ogmante 

opòtinite epi amelyore lavi tout Nouyòkè,” te deklare Gouvènè Cuomo. “Rechèch montre mwatye nan 

koupab deli grav ak twaka koupab fòfè ki kondane pou ale nan prizon pral retounen nan sistèm lan apre 

senk lane. Sibvansyon ki anonse jodi a, ansanm ak Konsèy sou Reyadmisyon ak Reyentegrasyon 

Kominotè ki te anonse nan Diskou sou Sitiyasyon Eta a semèn sa, se mezi ki fè sans nou ka pran pou 

chanje bagay sa yo grasa èd nap bay sila yo ki gen plis chans pou yo residive pou yo chanje konpòtman 

yo, mennen vi san krim ak pwodiktif, epi pote plis sekirite nan kominote nou yo.”  

 

Gouvènè Cuomo te anonse kreyasyon Konsèy la nan Diskou sou Sitiyasyon Eta 2014 la pou kowòdone 

pou tout bon resous Eta a ki ale nan anpeche pòt prison relouvri pou yon pil ak pakèt Nouyòkè. Konsèy 

la sipoze pote lidèchip kap soti nan yon pakèt ajans ansanm ak pati konsènen enpòtan nan kominote a, 

tankou founisè sèvis ki pap fè lajan kap bay sèvis reyadmisyon, pou garanti politik eta konsènan yon gwo 

kantite pwoblèm – lojman, swen sante, edikasyon, anpwa, ak sèvis pou veteran, elatriye – koresponn ak 

efò onivo federal ak lokal. 

 

Lòt efò lajistis penal tou nèf gen objektif pou diminye kantite moun nan prizon, pandan tou y ap 

ekonomize lajan pou kontribiyab New York, ki gen ladann premye pwojè eta a “Pay for success”  ki 

jwenn bourad lajan nan men envestisè prive ak fondasyon ki pral fòme ak anpwaye ansyen prizonye  epi 

“Work for Success”, yon pwogram Gouvènè Cuomo te lanse ak òganizasyon kominotè de baz yo pou 

ankouraje ak ogmante anpwa ansyen prizonye.  

 

BOURAD LAJAN POU ALTÈNATIF PRATIK AK EFIKAS NAN PLAS ANPRIZÒNMAN 

 

Pwogram yo kap resevwa sibvansyon an te reponn yon demann konpetisyon pou pwopozisyon (RFP) ki 

te soti nan kòmansman ane sa nan Divizyon Sèvis Jistis Penal (DCJS) ki pral jere sibvansyon yo. Etid 

montre ATI ak altènatif pou pwogram detansyon ki vreman enplemante epi ki la pou bezwen delenkan 

espesifik ka diminye residivis pandan tou depans gouvenman yo ap diminye.  

 

RFP a te detaye plizyè objektif prensipal benefisyè sibvansyon te dwe konsidere lè y ap voye repons, 

tankou fè koresponn sèvis ak sipèvizyon nan premye pwen ki nan dosye yon moun jiska evalyasyon risk 

ak bezwen; livrezon bonjan terapi konpòtman koyitif ak pwogram devlopman pwofesyonèl delenkan; 

idantifikasyon kominote ki te gen yon bezwen vizib men ki pa te jwenn sèvis pou sa; founiti plis opsyon 

sèvis pou moun nan prison ak koupab yo voye nan prison epi egzekite yon sistèm evalyasyon pou garanti 

efikasite pwogram. 

 

Delege adjwen egzekitif DCJS la, Michael C. Green, te di konsa, “Travay tout moun ki konsènen nan 

sistèm jistis penal la fè kantite krim lan bese anpil nan Eta New York, men rete anpil travay ki pou fèt 

toujou. Nou toujou wè twòp nan sitwayen nou yo, sitou jèn moun, ale nan prizon epi altènatif pou 

pwogram anprizonman, lè yo itilize pou moun apwopriye, toujou reyisi nan anpeche moun rantre nan 

prizon eki pa bezwen la ak tou nan kenbe lòt moun pou yo pa tounen dèyè bawo.” 

 

Pwogram annapre yo pral pataje plis pase $5 milyon sou yon peryòd 12 mwa:  

 

New York City 

• CCI/Fund for the City of New York/Brooklyn ATI Program: $300,000 – Yon Pwogram ki la deja 

pral agrandi pou enskri chak ane 150 jèn moun ki konekte ak prizon (22-24 lane) ki kondane pou 

fòfè nan Tribinal Penal Brooklyn.  

• Osborne Association/Bronx Adolescent Career Focused DBA: $300,000 – Associations’s Court 

Advocacy Services, ki te kreye pou sèvi akize adolesan endijan nan tribinal Vil New York ak 

deteni nan prizon sou Rikers Island pral agrandi.  

• CASES/Manhattan START Community Case Management: $300,000 – Yon pwogram ATI sou 

yon ti bout tan pral kreye pou idantifye moun kap komèt fòfè toutan nan Tribinal Penal Konte 

New York, tankou gason ak fanm ki gen maladi mantal, twoma ak pwoblèm konsomasyon dwòg.  

• EAC, Inc./Bronx Treatment Alternatives for Safer Communities (TASC): $300,000 – Pwogram 

lan vize jenn gason ak fanm yo arete nan Konte Bronx ki gen 15 lane ak plis eki gen pwoblèm 

dwòg, konsidere kòm bon plansman nan kominote a epi y ap jwenn tretman ak sèvis apwopriye.  

• Greenhope Services for Women, Inc./Alternatives to Incarceration: $300,000 – Sipèvisyon ak 

tretman espesyalize pral disponib pou ansyen delenkan fanm ak objektif pou diminye krim, 

residivis ak viktimizasyon ak pou limite itilizasyon kantite moun nan prizon.  

• EAC, Inc/Queens TASC: $240,000 – Pwogram lan pral vize jèn gason ak fanm yo te arete nan 

Konte Queens ki gen 15 lane ak plis eki gen pwoblèm konsomasyon dwòg, konsidere kòm bon 

envestisman nan kominote a epi kote y ap jwenn tretman ak sèvis ki bon pou yo.  

• EAC, Inc./Brooklyn TASC Mental Health Diversion: $160,000 – Pwogram lan pral vize gason ak 

fanm ki koupab deli grav ak fòfè nan Brooklyn epi ki gen alafwa pwoblèm konsomasyon dwòg ak 

sante mantal.  

• EAC, Inc/Staten Island TASC and Mental Health Diversion: $140,000 – Pwogram lan pral vize 

fanm ak gason ki koupab deli grav ak fòfè sou Staten Island eki genyen pwoblèm konsomasyon 

dwòg ak pwoblèm sante mantal. 

 

Long Island 

• Leadership Training Institute/Nassau ATI: $300,000 – Sèvis pwogramasyon konpòtman koyitif 

eki baze sou prèv pou 135 jèn gason ak fanm ki gen ant laj 16 ak 24 lane, swa pandan yo nan 

prizon nan Sant Koreksyonèl Konte Nassau swa apre liberasyon yo.  

• EAC, Inc./Suffolk TASC: $250,000 – Pwogram lan pral vize moun ki gen pou piti 16 lane oubyen 

plis ak dosye yo nan Distri Konte Suffolk ak tribinal Konte yo jwenn ki genyen pwoblèm 

konsomasyon dwòg.  

• EAC, Inc./Nassau TASC: $225,500 – Pwogram lan pral vize moun ki gen pou piti 16 lane ak plis 

ak dosye yo nan Distri Konte Nassau ak tribinal Konte yo jwenn ki gen pwoblèm konsomasyon 

dwòg. 

 

Western New York 

• Erie County Probation Department/Erie County ATI: $211,931 – Yon Pwogram Liberasyon 

Masif anba Sipèvizyon ki pral jwenn finansman, ap konbine jesyon dosye, entèvansyon 

konpòtman koyitif ak sipèvizyon entansif pou prizonye ki poko kondane.  

• Community Services for the Developmentally Disabled/WNY Developmentally Disabled 

Offender Program: $111,577– Pwogram lan pral founi defans nan tribinal, fòmasyon ak asistans 

pèmanan ak objektif pou asire respè manda legal ak pou diminye risk residivis.  

• Niagara County Probation/Alternative to Jail Detention: $81,253 – Pwogram TASC a nan konte 

a pral ogmante pou diminye kantite prevni ki nan libète sou kondisyon chak jou nan Prizon 

Konte Niagara atravè entèvansyon imedya apre arestasyon ak bay moun sèvis yo bezwen. 

Finger Lakes 

• Monroe Pre-trial Services Corporation/Pre-trial Release Expansion Project: $298,523– Sèvis 

anvan jijman pou kounye a pral ogmante pou kouvri moun ki defere nan tribinal nan vil ak vilaj. 

Pwojè a pral itilize tou yon nouvo zouti evalyayson risk epi anpwaye lòt responsab dosye pou 

entèvansyon espesyal. 

 

Central New York 

• Center for Community Alternatives/Client Specific Planning: $180,000 – Baze nan Konte 

Onondaga, pwogram lan pral kreye pwogram nan konte Onongada, Monroe ak Erie pou diminye 

residivis atravè garanti y ap bay chak kliyan ap fèmen si sèlman si se yon nesesite absoli pou 

pwoteje piblik la, pandan y ap amelyore opòtinite endividyèl pou pwogram reyabilitasyon ak 

sèvis sipò ak itilizasyon kondanasyon altènatif estriktire.  

• Center for Community Alternatives/Onondaga Self Development: $160,000 – Yo pral kreye 

pwogram pou diminye residivis ak viktimizasyon pou moun ki gen 18 lane ak plis ki nan prizon 

lokal pou deli grav ak fòfè, oubyen jèn delenkan ki gen mwayen oubyen elve pou residive eki 

nan senk mwa depi yo libere.  

• Catholic Charities of Syracuse/Catholic Charities Sex Offender Treatment Program: $63,600 – 

Pwogram lan founi sèvis tretman pou granmoun gason ki kondane pou deli grav ak fòfè. 

 

Mid-Hudson 

• Project MORE, Inc./Women’s Reporting Center: $300,000 – Pwogram lan pral kreye yon Sant 

Rapò pou Fanm Konte Dutchess pou bay jesyon dosye sou baz prèv, entèvansyon sou 

konpòtman koyitif ak lòt sèvis pou prizyonye fanm ki nan prizon anvan jijman ak sila yo ki 

kondane, epi tou founi altènatif pou revokason ak reanprizonman.  

• Orange County Council on Alcoholism, Inc./Stayin’ Out Project (ADAC): $259,302 – Pwogram 

lan pral founi sèvis ki vle diminye residivis ak viktimizasyon pou delenkan gason ak fanm ki gen 

16 lane ak plis ki kondane nan Prizon Konte Oranj pou deli grav ak fòfè (tankou jèn delenkan), ki 

gen wo chans pou yo komèt lòt deli epi ki tap tap libere san sipèvizyon oubyen sèvis. 

 

Capital Region 

• TASC of the Capital District, Inc./TASC of the Capital District ATI: $250,162 – Pwogram lan pral 

evalye, refere epi founi sèvis jesyon dosye ak itilizasyon pratik sou baz prèv pou nouvo delenkan, 

vyolatè pwobasyon oubyen libète sou kondisyon ak residivis ki soti nan prizon eta.  

Mohawk Valley 

• Workforce Investment Board of Herkimer, Madison and Oneida/Oneida County Job 

Connection: $250,000 – Pwogram lan pral founi fòmasyon pwofesyonèl nan lokal anndan prizon, 

ak yon faz enpòtan swivi kominotè, pou tabli yon koneksyon ant prizonye lokal ak resous 

kominotè pou diminye residivis. 

 

North Country 

• Watertown Urban Mission/The Bridge Program: $40,850 – Pwogram lan pral ofri opòtinite pou 

moun ki arete epi kondane chanje lavi yo ak tretman pwoblèm adiskyon yo atravè tretman an 

sipèvizyon sere. 

